
9. Ερμηνεία γλωσσών

Α´ Κορινθίους 12.10.

Η ερμηνεία γλωσσών είναι η πνευματική ικανότητα που δίνει το Άγιο Πνεύμα σε μερι​κούς πιστούς να μεταδίδουν σε κατανοητή γλώσσα το νόημα των λόγων μιας προσευχής ενός πιστού, ή ενός μηνύματος του Θεού, τα οποία προηγουμένως ακούστηκαν δημόσια σε γλώσ​σα άγνωστη και ακατανόητη στους παρευρισκόμενους.

Διάκριση ερμηνείας και μετάφρασης.

Η γλώσσα συνοδευόμενη από ερμηνεία συχνά ισοδυναμεί με προφητικό λόγο.

Ανάλυση χαρίσματος: 

α) Η ερμηνεία είναι απαραίτητη για την οικοδομή της εκκλησίας: A´ Kορινθ. 14.5.

β) Η ερμηνεία πρέπει να επιδιώκεται: A´ Kορινθ. 14.12-13.

γ) Χωρίς ερμηνεία η γλώσσα δεν πρέπει να εκδηλώνεται δημόσια: A´ Kορινθ. 14. 27-

28.

Στόχος της ερμηνείας, όπως και της προφητείας, είναι η μετάδοση ενός θεϊκού μηνύμα​τος, μέσα από το οποίο γίνεται μερικές φορές η φανέρωση των κρυπτών της καρδιάς των ανθρώπων: A´ Kορινθ. 14.22-25.

Πατερικές μαρτυρίες:

1. Ιωάννης Χρυσόστομος, Ἑρμηνεία εἰς τὴν πρὸς Κορινθίους πρώτην ἐπιστολήν, Ὁμιλία 35.2, PG 61.297.34-41: Ἐπειδὴ γὰρ κατεσκεύασε αὐτὸ καὶ ἀπέδειξε, τότε λοιπὸν καὶ ἀποφαίνεται, οὐ μὴν ἁπλῶς, ἀλλὰ μετὰ προσθήκης· ἐπήγαγε γὰρ, Ἐκτὸς εἰ μὴ διερμηνεύει· ὡς ἐὰν δύνηται τοῦτο, τὸ διερμηνεύειν λέγω, ἴσος γέγονε τῷ προφήτῃ, φησὶν, ἐπειδὴ πολλοὶ οἱ τὴν ὠφέλειαν καρπούμενοι· ὃ χρὴ μάλιστα παρατηρεῖν, πῶς διὰ πάντων τοῦτο πρὸ τῶν ἄλλων ἐπιζητεῖ. (μεταξύ 344 και 354 - 407 μ.Χ.)

2. Ιωάννης Χρυσόστομος, Ἑρμηνεία εἰς τὴν πρὸς Κορινθίους πρώτην ἐπιστολήν, Ὁμιλία 35.2, PG 61.298.32-49: Οὕτω καὶ ὑμεῖς, ἐὰν μὴ εὔσημον λόγον δῶτε διὰ τῆς γλώττης, πῶς γνωσθήσεται τὸ λαλούμενον; ἔσεσθε γὰρ εἰς ἀέρα λαλοῦντες. Τουτέ​στιν, οὐδενὶ φθεγγόμενοι, πρὸς οὐδένα λαλοῦντες. Καὶ πανταχοῦ τὸ ἀνωφελὲς δείκνυσι. Καὶ εἰ ἀνωφελές, διὰ τί ἐδόθη; φησίν. Ὥστε ἐκείνῳ χρήσιμον εἶναι τῷ λαβόντι· εἰ δὲ καὶ ἑτέροις μέλλοι γίνεσθαι, ἑρμηνείαν δεῖ προσεῖναι. Ταῦτα δὲ λέγει, συνάγων αὐτοὺς πρὸς ἀλλήλους, ἵνα κἂν αὐτὸς μὴ ἔχῃ τὸ χάρισμα τοῦ ἑρμηνεύειν, ἕτερον προσλαβὼν τὸν τοῦτο ἔχοντα, ὠφέ​λιμον τὸ ἑαυτοῦ δι’ ἐκείνου ποιήσῃ. Διὸ πανταχοῦ δείκνυσιν ἀτελὲς ὂν, ἵνα κἂν οὕτως αὐτοὺς συνδήσῃ. Ὡς ὅ γε νομίζων ἀρκεῖν αὐτὸ ἑαυτῷ, οὐχ οὕτως αὐτὸ ἐγκωμιάζει, ὡς καθαιρεῖ, οὐκ ἀφιεὶς αὐτὸ λάμψαι καλῶς διὰ τῆς ἑρμηνείας. Καλὸν μὲν γὰρ καὶ ἀναγκαῖον τὸ χάρισμα, ἀλλ’ ὅταν ἔχῃ τὸν σαφηνίζοντα τὰ λεγόμενα. (μεταξύ 344 και 354 - 407 μ.Χ.)

3. Ιωάννης Χρυσόστομος, Ἑρμηνεία εἰς τὴν πρὸς Κορινθίους πρώτην ἐπιστολήν, Ὁμιλία 35.3, PG 61.299.54-57: Αἴτει τοίνυν μὴ γλώττης ἔχειν χάρισμα μό​νον, ἀλλὰ καὶ ἑρμηνείας, ἵνα πᾶσιν ὠφέλιμος γένῃ, καὶ μὴ ἐν σεαυτῷ μόνῳ κατακλείσῃς τὸ χά​ρισμα. (μεταξύ 344 και 354 - 407 μ.Χ.)

4. Θεοδώρητος Κύρρου, Ἑρμηνεία τῆς πρώτης ἐπιστολῆς πρὸς Κοριν​θίους 12.10, PG 82.325.14-18: «Ἄλλῳ δὲ ἑρμηνεία γλωσσῶν». Πνευματικὸν ἦν καὶ τοῦτο τὸ χάρισμα. Ἀνὴρ γὰρ πολλάκις τὴν Ἑλλάδα γλῶτταν μόνην εἰδὼς, ἑτέρου τὴν Σκυθῶν καὶ Θρᾳκῶν διαλεγομένου, τὴν ἑρμηνείαν προσέφερε τοῖς ἀκούουσι. (393-457 μ.Χ.)

5. Ιωάννης Δαμασκηνός, Εἰς Ἐπιστολὴν Α´ πρὸς Κορινθίους [αμφ.], PG 95.680.45-49: «Ἐκτὸς εἰ μὴ διερμηνεύῃ, ἵνα ἡ Ἐκκλησία οἰκοδομὴν λάβῃ». Ἔλαττον, φησὶ, τοῦ προφητεύειν τὸ γλώσσαις λαλεῖν· εἰ μή τις ἄρα καὶ διερμηνεύῃ τὰς γλώσσας, οὐκ ἂν γένηται τοῦ προφητεύοντος ἴσος. (676-749 μ.Χ.)
Αναδρομή σε πατερικά κείμενα

Πατερικές μαρτυρίες:

1. Ευσέβιος Καισαρείας, Ἐκκλησιαστικὴ ἱστορία 5.7.1-6 Bardy: Ταῦτα ὁ Εἰρηναῖος ἀκολούθως ταῖς προδιεξοδευθείσαις ἡμῖν ὑπογράψας ἱστορίαις ἐν οἷς ἐπέγραψεν, πέντε οὖσι τὸν ἀριθμόν, Ἐλέγχου καὶ ἀνατροπῆς τῆς ψευδωνύμου γνώσεως, ἐν δευτέρῳ τῆς αὐτῆς ὑποθέσεως, ὅτι δὴ καὶ εἰς αὐτὸν ὑποδείγματα τῆς θείας καὶ παραδόξου δυνάμεως ἐν ἐκκλησίαις τισὶν ὑπολέλειπτο, διὰ τούτων ἐπισημαίνεται, λέγων· 2 «τοσοῦτον δὲ ἀποδέουσιν τοῦ νεκρὸν ἐγεῖραι, καθὼς ὁ Κύριος ἤγειρεν καὶ οἱ ἀπόστολοι διὰ προσευχῆς καὶ ἐν τῇ ἀδελ​φότητι πολλάκις διὰ τὸ ἀναγκαῖον καὶ τῆς κατὰ τόπον ἐκκλησίας πάσης αἰτησαμένης μετὰ νηστείας καὶ λιτανείας πολλῆς ἐπέστρεψεν τὸ πνεῦμα τοῦ τετελευτηκότος καὶ ἐχαρίσθη ὁ ἄν​θρωπος ταῖς εὐχαῖς τῶν ἁγίων». καὶ αὖθίς φησιν μεθ’ ἕτερα· 3 «εἰ δὲ καὶ τὸν Κύριον φαντασι​ωδῶς τὰ τοιαῦτα πεποιηκέναι φήσουσιν, ἐπὶ τὰ προφητικὰ ἀνάγοντες αὐτούς, ἐξ αὐτῶν ἐπιδείξομεν πάντα οὕτως περὶ αὐτοῦ καὶ προειρῆσθαι καὶ γεγονέναι βεβαίως καὶ αὐτὸν μόνον εἶναι τὸν Υἱὸν τοῦ Θεοῦ· δι’ ὃ καὶ ἐν τῷ ἐκείνου ὀνόματι οἱ ἀληθῶς αὐτοῦ μαθηταί, παρ’ αὐτοῦ λαβόντες τὴν χάριν ἐπιτελοῦσιν ἐπ’ εὐεργεσίᾳ τῇ τῶν λοιπῶν ἀνθρώπων, καθὼς εἷς ἕκαστος τὴν δωρεὰν εἴληφεν παρ’ αὐτοῦ. 4 οἳ μὲν γὰρ δαίμονας ἐλαύνουσιν βεβαίως καὶ ἀληθῶς, ὥστε πολλάκις καὶ πιστεύειν ἐκείνους αὐτοὺς τοὺς καθαρισθέντας ἀπὸ τῶν πονηρῶν πνευμάτων καὶ εἶναι ἐν τῇ ἐκκλησίᾳ, οἳ δὲ καὶ πρόγνωσιν ἔχουσιν τῶν μελλόντων καὶ ὀπτασίας καὶ ῥήσεις προφητικάς, ἄλλοι δὲ τοὺς κάμνοντας διὰ τῆς τῶν χειρῶν ἐπιθέσεως ἰῶνται καὶ ὑγιεῖς ἀποκαθιστᾶσιν, ἤδη δέ, καθὼς ἔφαμεν, καὶ νεκροὶ ἠγέρθησαν καὶ παρέμειναν σὺν ἡμῖν ἔτεσιν ἱκανοῖς, καί, τί γάρ; 5 οὐκ ἔστιν ἀριθμὸν εἰπεῖν τῶν χαρισμάτων ὧν κατὰ παντὸς τοῦ κόσμου ἡ ἐκκλησία παρὰ Θεοῦ λαβοῦσα ἐν τῷ ὀνόματι Ἰησοῦ Χριστοῦ τοῦ σταυρωθέντος ἐπὶ Ποντίου Πιλάτου ἑκάστης ἡμέρας ἐπ’ εὐεργεσίᾳ τῇ τῶν ἐθνῶν ἐπιτελεῖ, μήτε ἐξαπατῶσά τινας μήτε ἐξαργυριζομένη· ὡς γὰρ δωρεὰν εἴληφεν παρὰ Θεοῦ, δωρεὰν καὶ διακονεῖ». 6 καὶ ἐν ἑτέρῳ δὲ τόπῳ ὁ αὐτὸς γράφει· «καθὼς καὶ πολλῶν ἀκούομεν ἀδελφῶν ἐν τῇ ἐκκλησίᾳ προφητικὰ χαρίσματα ἐχόντων καὶ παντοδαπαῖς λαλούντων διὰ τοῦ Πνεύματος γλώσσαις καὶ τὰ κρύφια τῶν ἀνθρώπων εἰς φανερὸν ἀγόντων ἐπὶ τῷ συμφέροντι καὶ τὰ μυστήρια τοῦ Θεοῦ ἐκδιηγουμένων». ταῦτα καὶ περὶ τοῦ διαφορὰς χαρισμάτων μέχρι καὶ τῶν δηλουμένων χρόνων παρὰ τοῖς ἀξίοις διαμεῖναι. (265-340 μ.Χ.)
2. Γρηγόριος Ναζιανζηνός, Λόγος 32.11 (Περὶ τῆς ἐν διαλέξεσιν εὐτα​ξίας), PG 36.188.10-21: ᾯ μὲν γὰρ διὰ τοῦ Πνεύματος δίδοται λόγος σοφίας καὶ θεωρίας, ἄλλῳ δὲ λόγος γνώσεως ἢ ἀποκαλύψεως, ἄλλῳ πίστις βεβαία καὶ ἀνενδοίαστος, ἄλλῳ δὲ ἐνεργήματα δυνάμεων καὶ θαυμάτων ὑψηλοτέρων, ἄλλῳ δὲ χαρίσματα ἰαμάτων, ἀντιλήψεις, εἴτουν προστασίαι, κυβερνήσεις, εἴτουν παιδαγωγίαι σαρκός, γένη γλωσσῶν, ἑρμηνεῖαι γλωσσῶν, τὰ μείζω χαρίσματα, καὶ τὰ δεύτερα, κατὰ τὴν ἀναλογίαν τῆς πίστεως. (329-390 μ.Χ.)
3. Σεβηριανός, Εἰς τὰς ἐπιστολὰς τοῦ ἁγίου ἀποστόλου Παύλου (απο​σπάσματα), σ. 263.10-17 Staab: (Α´ Κορ. 12.8-10) <Λόγος σοφίας> τὸ καὶ νοῆσαι τὰ ἐν σοφίᾳ Θεοῦ εἰρημένα ἐν προφήταις καὶ εὐαγγελισταῖς καὶ παραστῆσαι τοῖς ἀκούουσιν. <λόγος γνώσεως> ἡ ἀποκάλυψις τῶν λανθανόντων, ἃ μανθάνει τις μὴ εἰδὼς ἐν πρώτοις παρὰ τῆς τῆς χάριτος καὶ λέγει. <πίστις> τὸ πιστεῦσαι μόνον τῷ κηρύγματι· οὐ γὰρ τὸ ἀκοῦσαι ἁπλῶς τοῦτο πίστις, ἀλλὰ τὸ δέξασθαι πιστῶς τὰ εἰρημένα. <διάκρισις πνευμάτων,> ἐπειδὴ μεμίμηται ἡ μαντεία τὴν προφητείαν ἐν τῷ καὶ αὐτῇ δοκεῖν προλέγειν τὸ Πνεῦμα τὸ Ἅγιον, καὶ τούτων τὴν διάκρισιν δέδωκεν διὰ τὸ μὴ πλανᾶσθαι. (πριν το 380 - μετά το 408 μ.Χ.)

4. Ψευδο-Μακάριος Αιγύπτιος, Ὁμιλίαι πνευματικαὶ 26.33-39 Dörries - Klostermann - Krüger (collectio H): ὥσπερ δὲ μία οὖσα ἡ γῆ, ἡ μέν ἐστι τραχώδης, ἡ δὲ λεπτόγεως, καὶ ἄλλη μὲν ἐπιτηδεύει εἰς φυτείαν ἀμπελῶνος, ἄλλη δὲ εἰς σπόρον σίτου καὶ κριθῶν,  – οὕτως εἰσὶ διάφοροι καὶ αὗται τῶν καρδιῶν καὶ τῶν προαιρέσεων τῶν ἀνθρώπων· οὕτω καὶ τὰ χαρίσματα ἄνωθεν ἐπιδίδονται· ᾧ μὲν δίδοται διακονία λόγου, ᾧ δὲ διάκρισις, ἄλλῳ «χαρίσματα ἰαμάτων». οἶδε γὰρ ὁ Θεὸς πῶς τις δύναται οἰκονομῆσαι, καὶ οὕτως ἐπιδί​δωσι τὰ χαρίσματα διάφορα. (Ψευδο-Μακάριος: πριν από το 534 μ.Χ., Μακάριος Αιγύπτιος: 300-391 μ.Χ.)
